ՀԻՄՆԱՎՈՐՈՒՄ
«Որպես նվիրաբերություն գույք ընդունելու և ամրացնելու մասին»
ՀՀ կառավարության որոշման նախագծի ընդունման

    1․ Ընթացիկ իրավիճակը և իրավական ակտի ընդունման անհրաժեշտությունը 
    ՀՀ ոստիկանության բարեփոխումների համատեքստում, մասնավորապես՝ «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» ՀՕ-457-Ն օրենքով (ուժի մեջ է մտել 2022 թվականի դեկտեմբերի 30-ին) ձևավորվել է Ներքին գործերի նախարարությունը։ Նույն օրն ընդունված «Պետական կառավարման համակարգի մարմինների մասին» օրենքում փոփոխություններ և լրացում կատարելու մասին» օրենքով սահմանվել է, որ փրկարար ծառայությունը Ներքին գործերի նախարարությանը ենթակա մարմին է։ 
    Ծառայությանը վերապահված են գործառույթներ՝ փրկարարական, անհետաձգելի վթարավերականգնողական, հրդեհաշիջման, աղետների ռիսկերի նվազեցման, արտակարգ իրավաճակների կանխման, արտակարգ իրավիճակներում ճառագայթային, քիմիական և մանրէաբանական հսկողության համակարգի աշխատանքների համակարգում, վարակված տարածքներում փրկարարական աշխատանքների իրականացում։ 
    Ծառայության համապատասխան ստորաբժանումները ներկայումս գործում են Հայաստանի Հանրապետության մարզերում և Երևան քաղաքում։
    Ծառայության առջև դրված խնդրիների և գործառույթների արդյունավետ իրականացման համար տարվում են շարունակական աշխատանքներ, այդ թվում միջազգային գործընկերների հետ՝ համապատասխան գույք և տեխնիկա ձեռք բերելու ուղղությամբ։ Այս համատեքստում Ամերիկայի Միացյալ Նահանգների կառավարությունը նախատեսում է Հայաստանի Հանրապետությանը նվիրաբերել 1 միավոր տրանսպորտային միջոց, որն ամրացվելու է Հայաստանի Հանրապետության ներքին գործերի նախարարության փրկարար ծառայությանը։ 
    2. Կարգավորման նպատակը և բնույթը
    Ներկայացված նախագծով նախատեսվում է որպես նվիրաբերություն Հայաստանի Հանրապետությանն ընդունել 1 միավոր տրանսպորտային միջոց և ամրացնել ՀՀ ներքին գործերի նախարարությանը։ 
    3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
    Սույն որոշման նախագծի ընդունումը ֆինանսական լրացուցիչ միջոցների անհրաժեշտություն կամ պետական բյուջեում ծախսերի և եկամուտների մասում փոփոխություն չի առաջացնի:
    4․ Նախագծի մշակման գործընթացում ներգրավված ինստիտուտները, անձինք
    Նախագիծը մշակվել է ՀՀ ներքին գործերի նախարարության կողմից:
    5․ Կապը ռազմավարական փաստաթղթերի հետ
    Նախագիծը ռազմավարական փաստաթղթերից չի բխում։
    6․ Իրավական ակտի կիրառման դեպքում ակնկալվող արդյունքը
    Նախագծի ընդունման արդյունքում Հայաստանի Հանրապետության ներքին գործերի նախարարությանը կնվիրաբերվի 1 տրանսպորտային միջոց՝ «Հայաստանում հատուկ վտանգավոր ախտածիններով պայմանավորված վտանգների հակազդման ծրագրի» շրջանակներում համապատասխան գործառույթներ իրականացնելու նպատակով։


 ՀՀ ներքին գործերի նախարարություն
